
Am Famhair Mosach  (2)
Latha de na làithean thill am famhair.  
Bha e air a bhith a’ tadhal air a charaid, Famhair a’ Chòirn, a bha a’ fuireach ann an ceann-a-deas Shasainn.  Gu dearbha, bha e air  seachd bliadhna a chur seachad còmhla ris.  Nuair a thàinig ceann nan seachd bliadhna bha e air na bha aige ri ràdh a chantainn oir cha robh mòran còmhraidh aige.  Rinn e suas inntinn tilleadh air ais don chaisteal aige fhèin.
“ Dè tha sibhse a’ dèanamh an seo?” dh’èigh esan ann an guth glè ghreannach nuair a chunnaic e dè bha a’ dol anns a’ ghàrradh.  Thug a’ chlann an casan leotha!  
Chùm am famhair air ag èigheach.  “’S ann leam fhèin a tha mo ghàrradh fhèin,” thuirt e ann an guth eagalach “agus chan fhaod duine eile tighinn ann ach mi fheìn a-mhàin!”

An uair sin thog e balla àrd timcheall air a’ ghàrradh agus chroch e sanas an àirde a bha ag ràdh –

BHEIREAR GU LAGH

DUINE SAM BITH

A THIG A-STEACH

DON GHÀRRADH

GUN CHEAD!

’S e famhair anabarrach mosach a bha ann.

A.
1. Dè an t-ainm a bha air an fhamhair a bha a’ fuireach shìos ann an Sasainn?

2. An e ùine ghoirid no ùine fhada a thug am famhair air a làithean-saora?

3. Càit am bu chaomh leatsa a dhol air làithean-saora?

Innis carson.

4. Ruith am famhair a-mach à - 

a) airgead  b) aodach  c) còmhradh
5. Dè an seòrsa taigh a bha aig an fhamhair?

6. Innis dè chunnaic e nuair a thill e dhachaigh.

7. Saoil an robh e toilichte?  Ciamar a tha fios agad?

8. Dè an dà rud a rinn e an uair sin?

9. Smaoinich fhèin air sanas eile a dh’fhaodadh e a bhith air a dhèanamh agus dèan fhèin air pàipear A4 e.
